
PSUKAN ONLINE : Acara akhir aerobik menutup tirai Kejohanan Sukan Universiti Utara Malaysia 
(SUKUUM) Fasa 2, 2018 pada 2 November baru-baru ini yang telah berlangsung bermula pada 23 
Oktober yang lalu. 
 
Majlis Perasmian Penutup Kejohanan SUKUUM 2018 telah diadakan di Stadium UUM dan 
disempurnakan oleh Pengarah Pusat Sukan Dr. Mohammad Zaki Bin Ahmad. 
 
Beliau berkata kejohanan ini diharapkan menjadi platform untuk memastikan UUM terus unggul 
dalam kejohanan sukan yang lebih besar. 
 
“Sukan pelajar ini merupakan kejohanan yang diadakan setiap tahun dan melalui kejohanan inilah 
kita dapat mencungkil bakat-bakat baru yang boleh mewakili UUM," ujarnya. 
 
"Tahniah diucapkan bagi yang  berjaya, bagi yang tidak  berjaya jangan berputus asa, teruskan lagi 
usaha dan tingkatkan latihan  secara individu dan berpasukan. 
 
Dalam pada itu, johan bagi sukan aerobik dimenangi oleh Inasis Grantt, naib johan Inasis Bank 
Rakyat dan tempat ketiga bersama Inasis MAS dan MISC. 
 
Sementara itu, empat acara sukan yang telah dipertandingkan di kejohanan ini iaitu, bola tampar 
lelaki, badminton (L/W), petanque (L/W) dan aerobik. 
 
Majlis penyampaian hadiah telah disempurnakan oleh Pengarah Pusat Sukan dan turut sama 
menyampaikan hadiah Encik Tony Azman Bin Hassan, Ketua Penolong Setiausaha (KPSU), 
Bahagian Sukan, Kementerian Pendidikan Malaysia (KPM). 

